
чикләре эчендә газ үткәрү һәм йорт эчендәге 
газ җиһазларын сатып алуга бәйле 
чыгымнарны каплауга субсидия бирү буенча 
дәүләт хезмәте күрсәтүнең административ 
регламентын раслау турында» 31.05.2023 ел, 
№420 боерыгы белән расланган Йорт 
хуҗалыгы участогы чикләре эчендә газ 
үткәрү һәм йорт эчендәге газ җиһазларын 
сатып алуга бәйле чыгымнарны каплауга 
субсидия бирү буенча дәүләт хезмәте 
күрсәтүнең административ регламентына 
үзгәрешләр кертү хакында  

 
 

Халыкка социаль ярдәм күрсәтү өлкәсендә дәүләт хезмәтләре күрсәтү эшен 
камилләштерү максатларында б о е р ы к  б и р ә м: 

 
Татарстан Республикасы Хезмәт, халыкны эш белән тәэмин итү һәм социаль 

яклау министрлыгының «Йорт хуҗалыгы участогы чикләре эчендә газ үткәрү һәм 
йорт эчендәге газ җиһазларын сатып алуга бәйле чыгымнарны каплауга субсидия 
бирү буенча дәүләт хезмәте күрсәтүнең административ регламентын раслау 
турында» 31.05.2023 ел, №420 боерыгы белән расланган Йорт хуҗалыгы участогы 

административ регламентына кертелә торган, кушымтада бирелгән үзгәрешләрне 

Татарстан Республикасы Хезмәт, 
халыкны эш белән тәэмин итү һәм 
социаль яклау министрлыгының  
14.10.2024 ел, №695 боерыгы 
белән расланды 

 
Татарстан Республикасы Хезмәт, халыкны эш белән тәэмин итү һәм социаль 

яклау министрлыгының «Йорт хуҗалыгы участогы чикләре эчендә газ үткәрү һәм 
йорт эчендәге газ җиһазларын сатып алуга бәйле чыгымнарны каплауга субсидия 

бирү буенча дәүләт хезмәте күрсәтүнең административ регламентын раслау 
турында» 31.05.2023 ел, №420 боерыгы белән расланган Йорт хуҗалыгы участогы 

чикләре эчендә газ үткәрү һәм йорт эчендәге газ җиһазларын сатып алуга бәйле 
чыгымнарны каплауга субсидия бирү буенча дәүләт хезмәте күрсәтүнең 

административ регламентына кертелә торган үзгәрешләр 
 

1 бүлектә: 
1.2 пунктта: 
икенче абзацта «Бөек Ватан сугышы инвалидлары һәм сугышчан хәрәкәтләр 

инвалидлары; инвалид балаларны караучы затлар» сүзләрен өстәргә; 
өченче абзацны түбәндәге редакциядә бәян итәргә: 
«гаилә составында Бөек Ватан сугышы ветераннары, хәрби хәрәкәтләр 

ветераннары, Донецк Халык Республикасы, Луганск Халык Республикасы, 
Запорожье өлкәсе, Херсон өлкәсе һәм Украина территорияләрендә үткәрелә торган 
махсус хәрби операциядә катнашучылар, I һәм II төркем инвалидлары, инвалид 
балалары, өлкән бала 18 яшькә яки, белем бирү эшчәнлеген гамәлгә ашыручы 
оешмада көндезге бүлектә укыту шарты белән, 23 яшькә җиткәнче өч һәм аннан 
күбрәк балалары, һәлак булган (вафат булган) сугыш инвалидларының, Бөек Ватан 
сугышында катнашучыларның, сугышчан хәрәкәтләр ветераннарының, Бөек Ватан 
сугышы инвалидларының һәм сугышчан хәрәкәтләр инвалидларының, инвалид 
балаларны караучы затларның гаилә әгъзалары булган, даими яшәү урыны буенча 
аларда яшәүче йорт биләмәләре милекчеләре;» 

2 бүлектә: 
2.6.1 пунктны киләсе редакциядә бәян итәргә: 
«2.6.1. Дәүләт хезмәте күрсәтү өчен мөрәҗәгать итүче түбәндәгеләрне 

тапшыра: 
субсидия алу ысулын күрсәтеп, субсидия бирү турында гариза: 
әлеге Регламентка 1 нче кушымта нигезендә кәгазьдә документ формасында; 
Татарстан Республикасы дәүләт һәм муниципаль хезмәтләр күрсәтү порталы 

аша мөрәҗәгать иткәндә, әлеге пункт таләпләре нигезендә имзалап, электрон 
формада (Татарстан Республикасы дәүләт һәм муниципаль хезмәтләр күрсәтү 
порталында, гаризаны нинди дә булса башка төрле формада өстәмә тапшыру 
зарурлыгыннан башка гына) интерактив форманы тутыру юлы белән); 

2021 елның 21 апреленнән соң подряд оешмасы белән төзелгән, йорт хуҗалыгы 
участогы чикләре эчендә газ үткәрү буенча эшләр башкаруга подряд шартнамәсе 
күчермәсе; 

йорт хуҗалыгы участогы чикләре эчендә газ үткәрү буенча башкарылган эшләр 
актының күчермәсе; 

йорт хуҗалыгы участогы чикләре эчендә газ үткәрү буенча башкарылган эшләр 
өчен түләүне раслаучы документлар; 

сатып алынган йорт эчендәге газ җиһазлары өчен түләүне раслаучы 
документлар, паспорт күчермәләре белән; 

төзелеп беткән газ бүлү системасы объектын кабул итү актының яки тоташтыру 
(технологик тоташтыру) турында актның күчермәсе, анда якларның мөлкәте һәм 
эксплуатация җаваплылыгы чикләнгәнлеге турында мәгълүмат була; 

аңа карата хокук Күчемсез мөлкәтнең бердәм дәүләт реестрында теркәлмәгән 
торак бинага хокук билгеләүче документның күчермәсе; 

сугыш инвалидларына, Бөек Ватан сугышы ветераннарына, сугыш хәрәкәтләре 
ветераннарына, һәлак булган (үлгән) сугыш ветераннарының, Бөек Ватан сугышында 
катнашучыларның, сугыш хәрәкәтләре ветераннарының гаилә әгъзаларына субсидия 
билгеләү өчен, мөрәҗәгать итүченең яки аның гаилә әгъзасының сугыш 
инвалидлары, Бөек Ватан сугышы ветераннары, сугыш хәрәкәтләре ветераннарына, 
һәлак булган (үлгән) сугыш инвалидының, Бөек Ватан сугышында 
катнашучыларның, сугыш хәрәкәтләре ветераннарының гаилә әгъзалары 
категорияләренә каравын раслый торган документ күчермәсе; 

чит ил дәүләтенең компетентлы органы тарафыннан бирелгән бала тууын 
дәүләт теркәве турындагы документ күчермәсе һәм аның рус теленә нотариаль 
рәвештә расланган тәрҗемәсе (булган очракта); 

чит ил дәүләтенең компетентлы органы тарафыннан бирелгән, өйләнешүне 
(аерылышуны) дәүләт теркәвенә алу турында документ күчермәсе һәм аның рус 
теленә нотариаль рәвештә расланган тәрҗемәсе (булган очракта); 

белем бирү эшчәнлеген гамәлгә ашыручы оешмада 23 яшьтән кечерәк баланы 
укытуның көндезге формасы буенча укыту факты турындагы документның 
күчермәсе – өлкән бала 18 яшькә яки, белем бирү эшчәнлеген гамәлгә ашыручы 
оешмада белем алуның көндезге формасында белем алу шарты белән, 23 яшькә 
җиткәнче, өч һәм аннан да күбрәк баласы булган гаиләләр өчен; 

мөрәҗәгать итүченең гаилә әгъзаларыннан яисә аларның законлы 
вәкилләреннән (ялгыз яшәүче гражданиннан кала) ирекле формада документ 
(документлар), түбәндәгеләрне раслаучы: 

аларның шәхси мәгълүматларын эшкәртүгә ризалык булуын; 
шәхси мәгълүматларны органга яисә оешмага тапшырганда мөрәҗәгать 

итүченең алар исеменнән эш кылуга вәкаләтле булуын; 
ышанычлы затлар өчен Россия Федерациясе законнары нигезендә 

рәсмиләштерелгән ышаныч кәгазе күчермәсе. 
Әлеге Регламентның 1.2 пунктының дүртенче абзацында күрсәтелгән 

мөрәҗәгать итүчеләр, аларның тормыш хәлләренә карап, өстәмә рәвештә түбәндәге 
документларны тапшыралар: 

мөрәҗәгать итүченең яисә аның гаилә әгъзаларының тулы дәүләт 
тәэминатында булуы турында (опекадагы балалардан тыш); 

мөрәҗәгать итүче һәм (яки) аның 23 яшьтән кечерәк гаилә әгъзалары һөнәри 
белем бирү оешмасында яисә югары белем бирү оешмасында көндезге уку формасы 
буенча белем алган очракта, стипендия алмау факты турында; 

мөрәҗәгать итүче һәм (яки) аның гаиләсе әгъзаларының чакырылу буенча 
хәрби хезмәт үтүе турында; 

мөрәҗәгать итүченең яисә аның гаилә әгъзаларының суд карары буенча 
мәҗбүри дәвалауда булуы турында; 

мөрәҗәгать итүчегә яки аның гаилә әгъзаларына карата сак астына алу 
рәвешендә чикләү чарасын куллану турында; 

һөнәри белем бирү оешмаларында һәм югары белем бирү оешмаларында 
укучыларга, фән-педагогика кадрларын әзерләү программалары буенча көндезге 
рәвештә белем алучы аспирантларга һәм дини белем бирү оешмаларында укучы фән-
педагогика кадрларына түләнә торган стипендияләр, шулай ук медицина 
күрсәткечләре буенча аларның академия отспускысында булуы чорына 
гражданнарның күрсәтелгән категорияләренә компенсация түләүләре күләме 
турында; 

отставкага киткән судьяларга гомер буе ай саен түләнә тәэминат күләме 
турында; 

хәрби хезмәттән, Россия Федерациясенең җинаять үтәтү системасы 
учреждениеләре һәм органнарында, федераль куркынычсызлык хезмәте 
органнарында, дәүләт сагы органнарында, Россия Федерациясе эчке эшләр 
органнарында, Россия Федерациясе таможня органнарында, Россия Федерациясе 
илкүләм гвардия гаскәрләрендә, Россия Федерациясенең мәҗбүри үтәтү 
органнарында, Россия Федерациясе Президентының Махсус программалар баш 
идарәсендәге хезмәттән, шулай ук Россия Федерациясе законнарында хокук куллану 
эшчәнлеге белән бәйле дәүләт хезмәтен узуны күздә тотылган башка органнардагы 
хезмәттән киткәндә бер тапкыр бирелә торган пособие күләме турында; 

хәрби хезмәт, Россия Федерациясенең җинаять үтәтү системасы 
учреждениеләре һәм органнарында, федераль куркынычсызлык хезмәте 
органнарында, дәүләт сагы органнарында, Россия Федерациясе эчке эшләр 
органнарында, Россия Федерациясе таможня органнарында, Россия Федерациясе 
илкүләм гвардия гаскәрләрендә, Россия Федерациясенең мәҗбүри үтәтү 
органнарында, Россия Федерациясе Президентының Махсус программалар баш 
идарәсендә, шулай ук Россия Федерациясе законнарында хокук куллану эшчәнлеге 
белән бәйле дәүләт хезмәтен узу күздә тотылган башка органнарда хезмәт итүче 
(хезмәт иткә) затлар ала торган пенсия күләме турында; 

хәрби хезмәткәрләрнең, Россия Федерациясе эчке эшләр органнары, җинаять-
үтәтү системасы учреждениеләре, Россия Федерациясе мәҗбүри үтәтү органнары, 
Россия Федерациясе таможня органнары һәм Россия Федерациясе законнары 
нигезендә аларда хокук саклау эшчәнлегенә бәйле булган дәүләт хезмәтен узу 
каралган башка органнарның хезмәткәрләренең акчалата тәэминаты (акча белән 
тәэмин итеп тору), шулай ук даими холыкка ия булган өстәмә түләүләр һәм Россия 
Федерациясе законнарында билгеләнгән азык-төлек тәэминаты (азык-төлек паегы 
урынына акчалата субсидия) күләме турында; 

Россия Федерациясе Җинаять үтәтү системасы учреждениеләре һәм 
органнары, федераль иминлек хезмәте органнары, Россия Федерациясе дәүләт саклау 
органнары, Россия Федерациясе Эчке эшләр органнары һәм Россия Федерациясе 
законнарында хокук саклау эшчәнлеге белән бәйле федераль дәүләт хезмәтен узу 
каралган башка органнар хезмәткәрләренең керемнәре турында (Россия Федерациясе 
Милли гвардиясе гаскәрләре, Россия Федерациясе мәҗбүри үтәтү органнары, Россия 
Федерациясе таможня органнары, Россия Федерациясе Президентының Махсус 
программалар баш идарәсе хезмәткәрләреннән тыш); 

хәрби хезмәткәрләрнең, Россия Федерациясе Милли гвардиясе гаскәрләре, 
Россия Федерациясе мәҗбүри үтәү органнары, Россия Федерациясе таможня 
органнары, Россия Федерациясе Президентының Махсус программалар баш идарәсе 
хезмәткәрләре керемнәре турында; 

дәүләти яисә иҗтимагый бурычларны үтәү вакытына дәүләт органы яисә 
иҗтимагый берләшмә тарафыннан түләнә торган, алынган субсидия күләме турында; 

мөрәҗәгать итүче яисә аның гаилә әгъзалары тарафыннан Россия 
Федерациясеннән читтә алынган керемнәр күләме турында; 

«Һөнәри керемгә салым» махсус салым режимын куллану кысаларында 
алынган керемнәр һәм шәхси практиканы гамәлгә ашырудан кергән керемнәр күләме 
турында;  

эшкуарлык эшчәнлеге белән шөгыльләнүләрдән алынган керемнәр, крестьян 
(фермер) хуҗалыгы, шул исәптән юридик зат төземичә хуҗалык эшчәнлеге 
нәтиҗәсендә алынган керемнәр һәм шәхси практика башкарудан алынган керемнәр 
турында; 

мөрәҗәгать итүче яки аның гаилә әгъзалары алган алиментлар күләме турында; 
акцияләр буенча керемнәр һәм оешманың милек идарәсендә катнашудан 

кергән башка керемнәр турында; 
кредит оешмаларында кертемнәр буенча алынган процентлар турында; 
авторлык заказы, интеллектуаль эшчәнлек нәтиҗәләренә аерым хокукны 

читләштерү турындагы килешүләр буенча алынган керемнәр турында; 
мирас итеп алынган һәм бүләк ителгән акчалар турында; 
Россия Федерациясе Салым кодексының 217¹ статьясында күрсәтелгән сроктан 

азрак вакыт эчендә милектә булган күчемсез милекне сатудан, шулай ук мөлкәтне 
арендага (наемга, поднаемга) бирүдән алынган керемнәр турында.»; 

2.6.10 пунктына түбәндәге эчтәлекле абзацлар өстәргә: 
«инвалид баланы карау турында. Гарызнамә Россия Федерациясе Пенсия һәм 

социаль иминият фондына җибәрелә;  
мөрәҗәгать итүченең яки аның гаилә әгъзаларының Донецк Халык 

Республикасы, Луганск Халык Республикасы, Запорожье өлкәсе, Херсон өлкәсе һәм 
Украина территорияләрендә үткәрелә торган махсус хәрби операциядә катнашуы 
турында. Гарызнамә Татарстан Республикасы Хәрби комиссариатына җибәрелә.»; 

2.8.2 пунктка түбәндәге эчтәлекле абзац өстәргә: 
«мөрәҗәгать итүченең әлеге Регламентның 1.2 пунктында күрсәтелгән 

гражданнар категорияләренә туры килмәве.». 
3 бүлекнең 3.4.3 пунктын түбәндәге редакциядә бәян итәргә: 

«3.4.3. Дәүләт хезмәте күрсәтү өчен кирәкле булган, сорала торган 
белешмәләрнең исемлеге: 

яшәү урыны буенча теркәлү турында. Гарызнамә Россия Федерациясе Эчке 
эшләр министрлыгына җибәрелә; 

инвалидлык һәм аның төркеме турында (булган очракта); Гарызнамә Федераль 
медицина-социаль экспертиза бюросына җибәрелә; 

бала тууны дәүләт теркәвенә алу турында. Рәсми мөрәҗәгать Федераль салым 
хезмәтенә җибәрелә; 

никахлашуны (аерылышуны) дәүләт теркәвенә алу турында. Рәсми мөрәҗәгать 
Федераль салым хезмәтенә җибәрелә; 

вафат булуны дәүләт теркәвенә алу турында. Рәсми мөрәҗәгать Федераль 
салым хезмәтенә җибәрелә; 

Күчемсез мөлкәтнең бердәм дәүләт реестрында үзенә карата хокук теркәлмәгән 
торак урынга милекчелек хокукы турында. Рәсми мөрәҗәгать Дәүләт теркәве, 
кадастр һәм картография федераль хезмәтенә җибәрелә; 

балага опека билгеләнүе турында. Рәсми мөрәҗәгать җирле үзидарә 
органнарына җибәрелә; 

ата-аналык хокукыннан мәхрүм итү (чикләү, торгызу) турында, ата-ана 
хокукларындагы чикләүләрне гамәлдән чыгару турында белешмәләр, гомеренә яки 
сәламәтлегенә турыдан-туры куркыныч янаганда баланы йолып алу турында 
белешмәләр. Рәсми мөрәҗәгать җирле үзидарә органнарына җибәрелә; 

хезмәт һәм башка бурычларны үтәгән өчен түләү, шул исәптән кызыксындыру 
характерындагы түләүләр, башкарылган эш, күрсәтелгән хезмәт өчен бүләкләү, 
гражданлык хокукы килешүе кысаларында гамәлләр кылган өчен бүләкләү турында. 
Рәсми мөрәҗәгать Федераль салым хезмәтенә җибәрелә; 

пенсия, пособиеләр һәм башка шундый ук түләүләр, шул исәптән мәҗбүри 
социаль иминиятләштерү буенча һәм Россия Федерациясе законнары һәм (яисә) 
Россия Федерациясе субъекты законнары нигезендә алынган компенсация 
характерындагы түләүләрнең суммалары турында. Гарызнамә Россия Федерациясе 
Пенсия һәм социаль иминият фондына җибәрелә; 

керемнәрне исәпкә алуның исәпләнгән чорында эшкә яраксыз затларны карау 
турында. Гарызнамә Россия Федерациясе Пенсия һәм социаль иминият фондына 
җибәрелә; 

инвалид баланы карау турында. Гарызнамә Россия Федерациясе Пенсия һәм 
социаль иминият фондына җибәрелә;  

мөрәҗәгать итүченең яки аның гаилә әгъзаларының Донецк Халык 
Республикасы, Луганск Халык Республикасы, Запорожье өлкәсе, Херсон өлкәсе һәм 
Украина территорияләрендә үткәрелә торган махсус хәрби операциядә катнашуы 
турында. Гарызнамә Татарстан Республикасы Хәрби комиссариатына җибәрелә. 

Әлеге органнарга ведомствоара мәгълүмат сорау турында гарызнамә 
ведомствоара электрон хезмәттәшлекнең бердәм системасын һәм аңа тоташтырыла 
торган ведомствоара электрон хезмәттәшлекнең региональ системаларын кулланып, 
мөрәҗәгать итүчегә  дәүләт хезмәте күрсәтү максатында җибәрелә. 

Әлеге пунктта билгеләнгән процедуралар гаризаны һәм гаризага теркәлгән 
документларны теркәгән көнне башкарыла.». 


